
Referat frå Årsmøte for Odda Bygdekvinnelag i Frivilligsentralen den 12.11.2025 kl 17:30.

Desse møtte: Anny, Henrikke, Kristine, Kjersti Tove, Anita, Liv Solfrid og Evelyn.
Anita og Kristine var vertinner og sytte for god mat og flotte gevinstar.

Sak 1:
Innkalling og sakliste blei godkjent.

Sak 2:
Kristine orienterte om rekneskapet. På konto pr dd er kr 27 010. Inntekt frå åresal er kr 3 200 pr dd. Inntekt frå grasrotandel i Norsk Tipping er ca kr 8 000 pr dd. Rekneskapet blir ikkje fullført før året er slutt. Bortsett frå nokre få korrigeringar blei rekneskapet godkjent så langt.

Sak 3:
Årsmeldingen blei lest opp av skrivar og godkjent.

Sak 4:
Styret frå forrige periode blei attvald, og utsendingar til Årsmøte i HBK blei vald. Slik blir det:

Leiar/kontaktperson:	Liv Solfrid Lono
Kasserar:			Kristine Rødal
Skrivar:			Evelyn Rabbe
Revisorar:			Anny Sandvin og Henrikke Sveinsgjerd
Vara:				Hilde Sandvin

Utsendingar til Årsmøte i HBK: Anita Bang og Kjersti H Aga. Vara blir vald seinare.

Sak 5:
Arbeidsplan/aktivitetsplan blei godkjent.

Sak 6:
Liv Solfrid informerte om brurebunad og konfirmantutleige i perioden. Brurebunaden har vore leigd ut ein gong. Inntekta er kr 5 000. Det har ikkje vore utleige av konfirmantbunad. 

Fleire saker som blei tekne opp:
I samband med rekneskapet blei honoraret til leiar teke opp. Årsmøte blei einige om at Liv Solfrid som leiar må få eit honorar på kr 1 000 for denne perioden. Evelyn får dekka kostnader til farge og papir til skrivar.

Vi har tre medlemmer som no har fylt 80 år. Kristine og Henrikke fekk kvar sitt gåvekort på årsmøtet frå laget. Anny fekk blomar på dagen sin. Hurra for jubilantane!

Liv Solfrid informerte frå Inspirasjonsseminaret på Lillehammer. Der deltok nær 300 kvinner frå heile landet. Seminaret hadde som vanleg mange gode personar som held foredrag. NBK hadde i tillegg ordna med god underhaldning.

Liv Solfrid kalde inn leiarane til Regionmøte for lokallaga (laga i region Folgefonn) i Ungdomshallen i Odda den 30.10.2025. Ho ordna med leige av lokala og med mat til møtet. Liv Solfrid er vald inn i fylkesstyret i HBK frå vår region. Leiar av fylkesstyret; Liv Kolskår var og med på møtet.
På møtet blei det teke opp at Sanitetskvinnene og NBK er nevnt i Statsbudsjettet i samband med Beredskap og Omsorg i kriser og katastrofer.
Vedtak 627:
«Stortinget ber regjeringen gå i dialog med organisasjoner som står for omsorgsberedskap i kriser og katastrofer, deriblant Norske Kvinners Sanitetsforening, og etablere ordninger som bedre ivaretar deres økende behov.»

Bygdekvinnelaga i Region Folgefonn må gjerne velje nokre personar som representerer alle laga, og ein kontaktperson mot kommunen. 

Kva inneber dette for vårt arbeid i beredskapen? – vi må ha klare retningslinjer/oppgåver.
Det blir arbeidd med temaet.

Formålsparagrafen vår er ute på høyring. Grete Brundtland vil gjerne ha inn ordet «helse» i paragrafen avdi det då vil bli lettare å søke om tilskot m.a.
Diskusjonen hjå oss gjekk rundt «kristen kulturarv» og kva det inneber. Liv Solfrid har sendt inn eit forslag til ny ordlyd. Formålsparagrafen og eventuell endring av ordlyden vil bli teken opp på Landsmøtet i 2026. (sjå under organisasjonspapir på NBK si nettside, under Politisk plattform)

Ny Regioninndeling: Møtet blei einige om at laga i Ullensvang kommune høyrer til under Folgefonn.

Årsmøtet blei avslutta med åresal og flotte gevinstar til dei heldige vinnarane.

Odda, 20.11.2025
Evelyn Rabbe

